ՀԻՄՆԱՎՈՐՈՒՄ
2025 ԹՎԱԿԱՆԻ ԳԱՐՆԱՆԸ ՈՌՈԳԵԼԻ ԱՂԱԿԱԼՎԱԾ ՀՈՂԵՐԻ
ԼՎԱՑՄԱՆ ԵՎ ԽՈՆԱՎԱԼԻՑՔ ՀԱՂՈՐԴԵԼՈՒ, ԻՆՉՊԵՍ ՆԱԵՎ ՋՐՕԳՏԱԳՈՐԾՈՂՆԵՐԻՆ ԱՆՀԱՏՈՒՅՑ ՈՌՈԳՄԱՆ ՋՈՒՐ
ՄԱՏԱԿԱՐԱՐԵԼՈՒ ՄԱՍԻՆ

1. Անհրաժեշտությունը.
Հայաստանի Հանրապետության որոշ տարածաշրջաններում դեռևս չի սկսվել գյուղատնտեսական մշակաբույսերի ինտենսիվ ոռոգումը, սակայն վեգետացիայից առաջ անհրաժեշտ է ջրօգտագործողների հողատարածքներին խոնավալիցք հաղորդել և իրականացնել աղակալված հողերի լվացում: 
2. Ընթացիկ իրավիճակը և առկա խնդիրները. 
	Գարնան ընթացքում ձյան ինտենսիվ հալքի և անձրևների համեմատաբար առատության պայմաններում (ապրիլ և մայիս ամիսներին) գետերի սնման գործում գլխավոր դերը պատկանում է հալոցքին և անձրևաջրերին: Գարնանային ինտենսիվ տեղումների դեպքում հնարավոր է վարարումների հավանականություն: 
«2025 թվականի գարնանը ոռոգելի աղակալված հողերի լվացման և խոնավալիցք հաղորդելու, ինչպես նաև ջրօգտագործողներին անհատույց ոռոգման ջուր մատակարարելու մասին» որոշման նախագծի ընդունումը կարգավորում է գետերի վարարումների հետևանքով հեղեղումները կանխելու, ոռոգելի աղակալված հողերի լվացման և ոռոգելի հողերին խոնավալիցք հաղորդելու նպատակով ջրերը ջրօգտագործողներին անհատույց մատակարարելու գործընթացը: Միաժամանակ գարնանը՝ գետերի վարարումների ժամանակ անհրաժեշտություն է առաջանում  կանխարգելից միջոցառումների իրականացում, որոնցից հիմնականը ջրամբարներում և այլ հիդրոտեխնիկական կառուցվածքներում կուտակված ջրային ռեսուրսների լիցքաթափումն է, նշված գործընթացը հիմնականում համընկնում է ոռոգելի աղակալված հողերի լվացման և ոռոգելի հողերին խոնավալիցք հաղորդելու ժամանակաշրջանին։
ՀՀ կառավարության 2024 թվականի ապրիլի 18-ի «2024 թվականի գարնանը ոռոգելի աղակալված հողերի լվացման, խոնավալիցք հաղորդելու, ինչպես նաև ջրօգտագործողներին անհատույց ոռոգման ջուր մատակարարելու մասին» N530-Ա  որոշման ընդունմանը նախորդող Sարածքային զարգացման և շրջակա միջավայրի նախարարական կոմիտեի 15.04.2024թ. կայացած նիստի NԿԱ/115-2024 արձանագրության 2-րդ կետով արձանագրվել է, որ հաջորդ տարի առանց համապատասխան լիազորող նորմի ներկայացված նմանատիպ նախագիծը կմերժվի համապատասխան նախարարական կոմիտեի  կողմից։ 
««Հայաստանի Հանրապետության ջրային օրենսգրքում փոփոխություն կատարելու մասին» և «Հայաստանի Հանրապետության ջրի ազգային ծրագրի մասին օրենքում լրացումներ և փոփոխություններ կատարելու մասին» Հայաստանի Հանրապետության օրենքների նախագծերին հավանություն տալու մասին» Հայաստանի Հանրապետության կառավարության որոշման նախագիծը ներկայացվել է քննարկման ՀՀ կառավարություն, որը ՀՀ տարածքային զարգացման և շրջակա միջավայրի նախարարական կոմիտեի 2025 թվականի ապրիլի 21-ի նիստի N ԿԱ/114-2025 արձանագրության 1-ին կետով  ստացել է բացասական դիրքորոշում: Արձանագրության 1-ին կետով  առաջարկվել է ՀՀ շրջակա միջավայրի նախարարությունում կազմակերպել աշխատանքային քննարկում ՀՀ տարածքային կառավարման և ենթակառուցվածքների նախարարության և շահագրգիռ այլ մարմինների մասնակցությամբ: Տեղի ունեցած քննարկման արդյունքներով նշված նախագիծը լրամշակվում է:  
«Հայաստանի Հանրապետության ջրային օրենսգրքում փոփոխություն կատարելու մասին» օրենքի նախագծով հստակեցվել է ՀՀ կառավարության լիազորությունները՝ «2025 թվականի գարնանը ոռոգելի աղակալված հողերի լվացման, խոնավալիցք հաղորդելու և ջրօգտագործողներին անհատույց ոռոգման ջուր մատակարարելու մասին» ՀՀ կառավարության որոշման ընդունման հարցում։
3. Կարգավորման նպատակը և ակնկալվող արդյունքը.
ՀՀ կառավարության «2025 թվականի գարնանը ոռոգելի աղակալված հողերի լվացման և խոնավալիցք հաղորդելու, ինչպես նաև ջրօգտագործողներին անհատույց ոռոգման ջուր մատակարարելու մասին» որոշման նախագծի ընդունումը հնարավորություն կընձեռնի ջրօգտագործողների 90 հազ. հա հողատարածություններին, որից շուրջ 50 հազ. հա ՀՀ Արարատի և Արմավիրի մարզերում, ոռոգման ջուրը մատակարարել անհատույց:
4. Նախագծի մշակման գործընթացում ներգրավված ինստիտուտները և անձինք.
Նախագծի մշակումն իրականացվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից: 
5.  Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չի նախատեսվում: 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.08.2021թ. N1363-Ա որոշմամբ հաստատված Կառավարության 2021-2026թթ. ծրագրի «3.3 Ջրային տնտեսություն» օրենսդրական բարեփոխումների իրականացման անհրաժեշտությունից:



Ջրային կոմիտե

